
CONTEXTO

Poderiamos situar en 1959 o comezo do mais grande cam-
bio social, econémico e cultural realizado no noso pais. Se excep-
tuamos o breve intervalo da II Republica, poderiamos dicir que o
comezo real dos efectos da modernidade para amplas masas de
poboacion ten lugar nesta segunda metade do século.

O socairo do crecemento economico, da reconstruccion
europea e do Plan Marshall, a economia esta en plena autarquia, co
fordismo e o taylorismo nas grandes fabricas, o sector naval expe-
rimenta un pulo decisivo coa descuberta de novos caladoiros que,
pola stia vez, son unha nova fonte de riqueza para a artesanal eco-
nomia marifieira. Se lle sumamos o dobre efecto das remesas
monetarias da ultima emigracion, sobre todo europea, e o inci-
piente sector servicios do turismo de masas que comeza tamén
neses anos, teremos trazadas as lifas de ruptura cun pasado de
agricultura, pesca, posguerra e fame.

O transvasamento rural-urbano e as altisimas taxas demo-
graficas son as caracteristicas mais salientables en canto a indica-
dores sociais que determinaran que as cidades e vilas acaben por
rachar as costuras e se incorporen forzadamente a dinamicas urba-
nas desconecidas.

A pesar de que a situacion politica seguia sendo sociocul-
turalmente de censura e nacionalcatolicismo, comézanse a produ-
cir fendas por onde se instalaran os novos movementos emerxen-
tes. Un deles, o sindicalismo, permitelles s traballadores corniecer
unha situacion democratica nas fabricas, as eleccion sindicais, den-
tro dunha situacién politica de dictadura, e os grupos politicos,
instalados na clandestinidade, comezan tamén neses anos a tecer
importantes redes de apoio na poboacion.

Os mais significados lideres destes movementos comezan a
estar presentes na sociedade, en novas ou vellas plataformas polas
que principian a vehicularse ideas e actividades tendentes 4 difu-
sion da democracia e da liberdade en idioma galego, e asi os ate-
neos, liceos, teleclubs, casinos, asociacions parroquiais, etc., ade-
mais das novas asociacions promovidas ¢ abeiro da permisividade
legal, pasan a ter unha importancia crucial para entender o que
estaba a pasar e 0 que pasaria nos anos seguintes.

Hai unha hiperactividade nestes centros culturais que non
se coriecia e a xente comeza a acudir a conferencias, recitais poéti-
cos, exposicions, etc. O teatro, moi minguado e reprimido durante
a dictadura, esta nestes anos nos grupos parroquiais afeccionados e
tamén no chamado teatro-forum, un xeito de expresion considera-
do acorde coas pretensions intelectuais da nova clase media emer-
xente, avida de coriecer e participar en calquera actividade cultural.

O PUBLICO

Cangas e Moana vanse conformando neste ultimo tercio do
século XX como diias comunidades cunhas caracteristicas homo-
logables en canto a historia recente, economia e sociedade.
Integradas no espacio socioeconémico vigués -iman de atraccion
neses anos-, estan interrelacionadas nesta dinamica que estamos a
comentar, ata o punto de que comeza a haber unha cada vez maior
circulaciéon de persoas entre os dous concellos, o que determina
que, para os efectos de publico cultural, se produzan intercambios
con cada vez mais fluidez, intensidade e frecuencia.

A extraordinariamente fecunda actividade sociocultural
desta area supramunicipal durante os tltimos anos do franquismo
e na primeira transicion débelle moito a estes factores que estamos
a comentar. O asociacionismo cultural que floreceu na transicion
democratica, notable no caso deste espacio cultural comun, é fillo
daquel baby-boom da natalidade dos anos 1960, e segue a ampliar
o espacio cultural en canto a actividade cultural, participacion e
retroalimentacion. En progresién xeométrica avanzan as asocia-
ciéns, as novas actividades culturais e a recuperacion doutras per-
didas como o entroido, a inclusién dos centros escolares de recen-
te creacion como outros tantos focos de creacion e reciclaxe de



Espacios socioculturais supramunicipdis. .. 97

actividade cultural: son os anos da musica do folclore popular, dos
deportes patrimoniais, da difusion do libro e tamén da creacion
dos primeiros grupos de teatro con certa estabilidade.

Estamos a referirnos a un espacio sociopolitico de caracte-
risticas excepcionais en toda Galicia, como despois se veria na
inmediata transicion e nas primeiras eleccions democraticas. Este
espacio supramunicipal ten suficientes factores para un pormeno-
rizado estudio de caso dentro do que foi a evolucion sociocultural
e politica de Galicia durante o transito entre os anos 1960-1980.
Era unha singularidade, un fervedoiro das novas ideas e activida-
des socioculturais e politicas que avanzaban pola man.

O teatro é un dos indicadores da actividade sociocultural.
Esquecido e relegado a espacios marxinais, sen traxectoria histori-
ca no caso do teatro en galego, ten que partir aqui de cero e crear
0 seu publico, pero xa comezan a ser habituais, tanto en Moana
como en Cangas, os nomes dos grupos historicos do teatro galego:
Candea, Artello..., e tamén grupos de actores de Cangas e Moana
que hoxe son parte do catalogo teatral do pats.

Esta aposta polo teatro producese, tanto en Moana como en
Cangas, no campo do asociacionismo cultural que comezara a
incentivar o incipiente movemento politico que se conforma duran-
te estes anos. Aproveitando os espacios escénicos dos vellos cines,
as asociacions incltien actividades teatrais que son novidosas para
o publico posto que o teatro oficial que se representara no fran-
quismo non deixaba de ser sainete, zarzuela e bolos sobrantes da
carteleira madrilena. O teatro pasa a formar parte tamén da pro-
gramacion cultural paralela das festas patronais e outros eventos
populares porque xa se fora labrando, neste tempo que estamos a
analizar, un espacio e unha demanda.

O teatro vehiculiza, como outras actividades culturais de
finais do franquismo e comezo da transicion, discursos, simbolos e
signos prohibidos, outras lecturas da realidade social, demandadas
por esta sociedade que estaba a nacer entre un réxime dictatorial
que desaparecia e outro democratico en que se depositaran as espe-
ranzas de modernizacién e cambio social.

Esta actividade teatral primeira, case sen mais recursos que
o voluntarismo, increméntase nun chouto cualitativo coa situacion

de transicion politica e despois coa democracia xa consolidada e a
nova autonomia de Galicia, coa creacion de ofertas como a que se
ten dado nalgunhas edicions do Festival Intercéltico do Morrazo, en
Moana, e, sobre todo, o monografico teatral mais importante nestes
anos, o Festival de Teatro Cémico e Festivo de Cangas. Daquela
poderiamos dicir que o mundo do teatro xa acadou maioria de
idade e as institucions publicas comezaban a subvencionalo ou
patrocinalo, outra importante etapa, non exenta de conflictos, pero
que permitiu multiplicar unha afeccion que ainda hoxe é moi
minoritaria na maior parte de Galicia.

Para o teatro nesta zona do Morrazo, aqueles anos signifi-
caron atravesar a fronteira entre unha actividade inédita e marxinal
a outra emerxente e, por veces, mesmo de masas, existiu unha
xeracion socializada nunha actividade sociocultural e deportiva en
que o teatro tivo lugar importante, que vai acadando nivel escéni-
co e participativo e, sobre todo, que vai normalizando unha oferta
e unhas citas anuais estables.

DATOS 1984-2000

CANGAS

Na cidade de Cangas o teatro é hoxe unha oferta compar-
tida entre a institucion publica local e a Asociacion Cultural Xiria.

A actividade teatral, en canto a espectaculos organizados
polo Concello entre 1995-2000, ten a dificultade histérica da
carencia de auditorio e a limitacion de capacidade da Casa da
Cultura, pero con todo rexistra a organizacion entre 4 e 6 especta-
culos por semestre, cunha media de 100 persoas por sesion, ade-
mais de actividades de teatro afeccionado, escolar e infantil.

SEMANA DE TEATRO COMICO E FESTIVO (ASOCIACION CULTURAL XIRIA)

Ano Lugar N°. espectaculos | Asistencia | Media
1984-5-6 | Cine Avenida 7 4200 600
1987-8 Cine Calvar 7 4900 700
1989-96 | Cine Galaxias 7 2600 370
1997-99 | Carpa maxia 8 4800 600
2000 IES Rodeira 5 4000 800

O prezo destes espectaculos oscila entre 500/600 ptas., 0s
descontos para os socios da A.C. Xiria son do 50%, o numero de
socios que utiliza esta opcion oscila entre 90/120 persoas por
espectaculo.

Utilizanse durante esta semana outros espacios para espec-
taculos alternativos e/ou infantis como a Casa da Cultura, Escola
de musica e bares.

Os abonos de prezo reducido, utilizados nas primeiras edi-
ciéns, retiraronse ante os problemas de capacidade dos cines.

A data tradicional de celebracion é no remate do veran, en
setembro.

MOANA: 1988-2000

A actividade da que dispofiemos de datos é organizada polo
Departamento de Cultura do Concello e realizase nunha primeira
fase no auditorio do centro sociocultural Daniel Castelao, por pro-
blemas de capacidade cambiase nunha segunda fase ¢ cine Veiga.

Ano Lugar N°. espectaculos | Asistencia | Media
1988 Daniel Castelao 5 150
1989 ! 8 150
1990 " 7 (+6%) 150
1991 " 6 150
1992 " 7 150
1993 ! 6 683 114
1994 Cine Veiga 11 1105 100
1995 " 9 1394 155
1996 " 8 1659 207
1997 " 7 1244 178
1998 ! 6 1773 296
1999 " 6 1363 227
2000 " 7 1749 250

* 6 espectaculos de monicreques

O prezo das entradas ¢ de 500 ptas., existe un desconto
importante para parados, membros de asociacions e estudiantes.

A programacion inclue todo tipo de espectaculos e aposta-
se por ofrecer propostas sen concesions ou comercialidade no
medio de programas para todos os publicos.

E un ciclo de sdbados pola noite no outono, os circuitos tea-
trais, que, despois dunha serie de anos, forma parte da oferta cultu-
ral anual estable, o que axuda a crear un publico e unha demanda.

O tipo de publico asistente foi cambiando durante estes
anos. Cando falabamos dos primeiros anos da transicién politica era
maioritariamente novo, cun perfil tipo do que se chamou no seu dia
"progresia": mozos e adultos con certa formacion cultural e politica.
A medida que o ciclo se vai estabilizando e a actividade teatral conta
xa con grupos de teatro estable, profesionais e afeccionados, o
grupo de teatro da asociacion de mulleres, que significou un punto
de inflexién moi importante como actividade emerxente nos anos
90, a creacion dun café-teatro na localidade con programacion de
actividade estable, a irrupcion dos contacontos, a animacion a lec-
tura con actividade teatral ou parateatral, etc., contribte a retroali-
mentar un circuito que incltie novos putblicos e segue apoiandose
neste espacio intermunicipal de Moana, Cangas e tamén Bueu.

O miis significativo, ademais da incorporacion de novo publi-
€0 mozo, € a inclusion dun segmento de publico procedente de clases
medias e mediana idade que asiste regularmente a estes espectaculos.

A CREACION DUN ESPACIO SUPRAMUNICIPAL

Durante este tempo que estamos a comentar foise asentan-
do a situacion democratica e a politica cultural das institucions
publicas. Foron medrando as achegas para axuda 6 teatro, naceron
institucions como a Direccion Xeral de Cultura, o IGAEM, o
Centro Dramatico Galego, etc.

Pola stia banda, os concellos comezaron a programar dun
xeito, se non habitual na maior parte de Galicia, si importante nun
numero de administracions locais que constittien hoxe a principal
rede de exhibicion e creacion de teatro en Galicia.

As infraestructuras e a politica de equipamentos revelouse
crucial neste tempo. Todo un labor de apoio e creaciéon de publico

teatral podese vir abaixo por mor de non ter escenario axeitado
onde representar os espectaculos. Pddese ver, tanto no caso de
Cangas como no de Moaria, as dificultades que produce a itineran-
cia: a asociacion cultural Xiria chegou a utilizar, en 16 anos de pro-
gramacion, 5 escenarios distintos, cines que desaparecen, audito-
rios sen condicions, carpas sen acustica, etc.

Cangas dispon hoxe, en parte determinante gracias a pre-
sion dos grupos, asociaciéons e publico do teatro, dun auditorio
municipal que resolve o problema escénico para moitos anos; o
caso de Moana ¢é totalmente distinto e, despois de desprazar os
espectaculos do pequeno auditorio do centro sociocultural Daniel
Castelao (168 localidades) 6 cine Veiga, o incremento de putblico
foi significativo. Desaparecido, como todos os cines da sta xera-
cion, hoxe o futuro do teatro en Moana pasa por un novo audito-
rio e, mentres, pola precariedade.

Cangas e Moana conforman hoxe o lugar teatral mais impor-
tante de toda Galicia se se aplica calquera ratio que relacione habitan-
tes/espectadores. Cremos que foi posible por varios dos factores que se
acaban de citar, o que nos fai ter esperanza en que estamos a asistir 6
nacemento dunha nova cultura urbana, que ten un asentamento espa-
cial difuso, é dicir, que non existe un ptblico de Cangas e outro de
Moania senén un publico teatral do norte da ria ou do sur do Morrazo,
incluso con achegas doutros concellos proximos como Bueu.

Parte deste publico desprazase habitualmente a outro tipo
de ofertas culturais a Vigo, caso do cine, musica, tamén teatro e
ultimamente 6 circuito de grandes exposicions propiciadas pola
renovada oferta, en canto a programacion e a contedores culturais,
dunha cidade de Vigo que acaba de abrir o Museo do Mar de
Galicia e 0 Museo de Arte Contemporanea ademais do novo centro
social de Caixanova.

Pese a que hai quen aposta por modelos culturais e socio-
politicos radicados nas localidades segundo o modelo administra-
tivo dos concellos, a realidade sociocultural en canto a consumi-
dores amosa que hai unha circulacién e uns circuitos metropolita-
nos que incrementan a percepcion de que a sostibilidade do mode-

lo territorial e sociocultural para Galicia ten que pasar por borrar
as raias que nos enfeudan e pechan con ferrollo cada locus.

A posibilidade das comunicacions terrestres que rodean
territorios asentados arredor das isécronas de 30 minutos, a inte-
rrelacion economica, comercial, institucional, educativa, universi-
taria, sanitaria, etc., xunto coa oferta cultural, esta a amosarnos que
sendo aparentemente os mesmos cidadans, dos mesmos concellos,
hoxe existen menos diferencias entre un cidadan de Bueu e outro
de Vigo porque cada vez tenien mais posibilidades de formarse,
informarse ou gozar do lecer dun xeito complementario.

A ponte de Rande, que naceu no imaxinario colectivo
como un signo do agravio e unha ofensa para Galicia, é hoxe unha
batalla por abolir unha peaxe que se percibe como a ultima "ofici-
na de consumo" para integrar dous territorios comuns a través das
relacions normais do dia a dfa. Se entre Moana e Cangas non hai
diferencia senon suma de putblicos teatrais, Rande é a metafora da
ponte tendida entre as duas bandas da ria que nos leva a novos
espacios publicos para a modernidade ou a posmodernidade cul-
tural, por onde poidan circular libremente novos publicos, dende
a vella parroquia ¢ novo espacio metropolitano.

A historia da Galicia democratica e autondmica esta inzada
de exemplos de parcelamento e fragmentacion territorial, o nume-
ro de concellos non deixou de medrar en contra de calquera crite-
rio de racional sustentabilidade. Non houbo experiencias de agru-
pamento territorial senon de dinamicas centrifugas como o caso da
Illa de Arousa, Carino, Cervo...

O exemplo que comentamos vén a dicir que hai factores
socioculturais -neste caso publico circulante- que conforman
outras sociedades e outras percepcions de novos territorios cultu-
rais ou espacios intersticiais que acaban sendo realidade nas suas
consecuencias practicas. A circulacion social entre as duas admi-
nistracions locais de Moafia e Cangas, nacidas da division admi-
nistrativa liberal de 1836, amosa que as divisions administrativas e
territoriais actuais son un corsé para as respectivas poboaciéns que,
pola forza da dinamica sociocultural, estan a rachar as costuras.



